
Exchavaziun da salvament Roveredo-Valasc, 2007/08

«Conquista» da las Alps dal temp da bronz – Roveredo-Valasc

En la Val Mesauc, ina val alpina meridiunala dal Grischun, pon 

fastizs umans vegnir persequitads fin en il temp mesolitic. L’abitar 

permanentamain ha cumenzà il temp d’arom. Avant che cumenzar 

cun il sviament planisà A13c tar Roveredo è vegnì examinà ar-

cheologicamain in areal dad 8500 m2 ils onns 2007/08. Igl han 

pudì vegnir cumprovadas restanzas d’abitadi dal temp da bronz 

fin al temp medieval che mussan che pliras terrassas èn vegni-

das duvradas repetidamain sur 3000 onns. Datas da 14C e chats 

cheramics dateschan la culegna la pli veglia en il temp da bronz 

tempriv a la fin dal 3. millenni a. C. La cultivaziun dad ers e la tratga 

da muvel, ma er il commerzi transalpin servivan a la populaziun 

muntagnarda er gia sco basa da viver sco quella dad ozendi.

Mantegnair – examinar – intermediar

L’archeologia perscrutescha l’istorgia e la vita da generaziuns da pli baud. Ella gida ils umans d’encleger lur 

passà e lur derivanza e da concepir lur futur. 

Il servetsch archeologic dal Grischun inventarisescha e protegia dapi l’onn 1967 ils lieus da chat ed ils chats dal 

chantun periclitads.  El fa exchavaziuns ed è responsabel per ina conservaziun, per in deposit e per in’archivaziun 

moderna da chats e da documentaziuns. El intermediescha ils resultats en moda fitg variada a la populaziun ed a 

la scienza e stgaffescha uschia ina conscienza per il ritg patrimoni cultural da noss chantun.

Fivla da bronz dal temp da fier

Cheramica dal temp da bronz

